
Texte
Transcription diplomatique

Haine & Amour, par vn cruel combat,                    
Ont dans mon cœur tous deux dreßé vn fort,          
Et de tous deux par vn ſemblable effort,                 
Ie ſens dans moy s’aiguiſer leur esbat :      
             

D’vn meſme trait l vn & l’autre me bat,                 
Ores plus foible, & ores le plus fort,                       
Comme celuy que le trop douteux ſort                    
Soudain eſleue & puis ſoudain abat.    
                  

Pourquoy Amour n’aſſopis-tu la Haine ?                  
Pourquoy Deſdaing n’eſtouffes-tu l’Amour,            
Sans vous nourrir en moy d’vne entreſuitte ?    
       

Pourquoy tous deux d’vne meſme fontaine,           
Crucifiants mes penſers ſans ſeiour,                     
Faites renaiſtre vn autre Hermaphrodite ?                

